ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2003 ԹՎԱԿԱՆԻ ՄԱՐՏԻ 7-Ի N 217-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ԿԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտերի ընդունման անհրաժեշտությունը
Հայաստանի Հանրապետության կառավարության 2003 թվականի մարտի 7-ի «Ջրային ռեսուրսների կառավարման և պահպանության մարմնի կողմից մշակված փաստաթղթերին հասարակայնության ծանուցման և հրապարակայնության կարգը հաստատելու մասին» N 217-Ն որոշման համաձայն՝ ծանուցման համար տեղեկատվության միջոց են ծառայել 1000 և ավելի օրինակ տպաքանակ ունեցող տպագիր միջոցները։ Հաշվի առնելով, որ ներկայումս հասարակության կողմից  առավել կիրառելի են էլեկտրոնային տեղեկատվական աղբյուրները, անհրաժեշտություն է առաջացել տպագիր միջոցները փոխարինել էլեկտրոնային տեղեկատվական կայքերով։
2. Առաջարկվող կարգավորման բնույթը
«Հայաստանի Հանրապետության կառավարության 2003 թվականի մարտի 7-ի N 217-Ն որոշման մեջ փոփոխություն կատարելու մասին» Կառավարության որոշման նախագծով առաջարկվել է, որ ջրային ռեսուրսների կառավարման և պահպանության մարմնի կողմից մշակվող փաստաթղթերի հասարակայնությանը ծանուցման համար կարող է տեղեկատվության միջոց ծառայել Հայաստանի Հանրապետության շրջակա միջավայրի նախարարության պաշտոնական կայքը, ինպես նաև ՀՀ հրապարակային ծանուցումների պաշտոնական ինտերնետային կայքը (www.azdarar.am)։
 3. Նախագծերի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է շրջակա միջավայրի նախարարության կողմից։
4. Ակնկալվող արդյունքը
Նախագծի ընդունումը կնպաստի ջրային ռեսուրսների կառավարման և պահպանության մարմնի կողմից մշակվող փաստաթղթերի հասարակայնության պատշաճ ծանուցման և  ջրօգտագործման թույլտվության տրամադրման գործընթացի թափանցիկության ապահովմանը։ 
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
 «Հայաստանի Հանրապետության կառավարության  2003 թվականի մարտի 7-ի N 217-Ն որոշման մեջ փոփոխություն կատարելու մասին» Կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտություն, պետական բյուջեի եկամուտներում և ծախսերում փոփոխություններ չի նախատեսվում։ 
6. Կապը ռազմավարական փաստաթղթերի հետ. 
«Հայաստանի Հանրապետության կառավարության 2003 թվականի մարտի 7-ի N 217-Ն որոշման մեջ փոփոխություն կատարելու մասին» Կառավարության որոշման նախագծի մշակումը բխում է Կառավարության 2021 թվականի օգոստոսի 18-ի N 1363-Ա որոշման հավելվածի «4.10 Շրջակա միջավայրի պահպանություն» բաժնի առաջնահերթ ուղղությունից՝ Այն միտված է ջրային ռեսուրսների արդյունավետ կառավարման, ջրային ռեսուրսների կառավարման և պահպանության մարմնի կողմից մշակվող փաստաթղթերի հասարակայնության պատշաճ ծանուցման և ջրօգտագործման թույլտվության տրամադրման գործընթացի թափանցիկության ապահովմանը։ 

